A CULTURA EI'NOGRéFICA DUNHA COMUNIDADE EN
REGRESION: “AILLADEONS”

**0S PIORNOS”’

INTRODUCCION:

Contaba Salustiano Portela Pazos!, falando da Illa de Ons
no ano 1954, que: “No podemos resistir a la tentacion de
suponer y admitir como indudable el que esta isla - una de
las que entre las Rias Bajas mayor interés despierta, por
su amplitud, historia, riqueza del suelo y de las de situacion

mds comprometida, cerca de la playa de la Lanzada, no
lejos de la desembocadura de la de Villagarcia de Arosa,
a la visia de la de Vigo y de Marin...- ”. Vintesete anos
despois, Fernando Alonso Romero?, volvia a dicir que: “...
se a entidade cultural de Galicia se estd a perder é porque
nés, os galegos, deixamos que se perda, quizais por
ignorancia do que ocorre, quizais por falta de vision de
futuro, quizais por comodidade. Mdis cada dia asistimos
con tristeza d lamentabel destruccion dalgiin valor
cultural;..., de seguir asi sefiores, chegard un dia no que,
para cofiecer a realidade cultural galega haberd que
recorrer aos poucos libros que existan sobre a cultura que
Galicia tifia no seu pasado, como lamentabelmente tefio
que facer agora para falar da cultura popular da llla de
Ons”.

Pasaron xa mdis de 50 anos dende a primeira declaracion
de Salustiano sobre a importancia histérica, etnogréfica e
antropoléxica de Ons e vinteoito da de Alonso Romero
pero, ainda hoxe 2010, ata pertencendo ao unico Parque
Nacional que existe en Galicia, Ons segue sendo a grande
esquecida en estudos, investigacions e prospeccions
arqueoldxicas nestes eidos.

AS CONSTRUCIONS ANEXAS DENTRO DA
CULTURA ETNOGRAFICA DA ILLA DE ONS

Pedro de Llano comentaba no seu magnifico traballo
sobre Ons? referindose ds construcions complementarias
que: “... xunto d casa-vivenda atopamos toda unha serie
de construccions: o palleiro, as corte e cortellos, os

pendellos, os hérreos... fruto das necesidades da economia
dos seus habitantes, que se ben en moitas ocasions non se
encontran directamente integradas na edificacion da propia
casa, actiian — illadas ou adosadas a ela — como 0s seus
elementos complementarios, axuddndoa a cumplir as sias
funciéns como centro de vida familiar e a configurar a
facer habitabel o seu entorno inmediaio.”

Estas construciéns anexas van a servir para desenvolver
un papel importante a carén da vivenda. Unhas van a estar
destinadas para gardar as colleitas, sobre todo millo e
patacas, e protexelas das inclemencias do tempo e de certos
animais, como os ratos. Outras estdn destinadas aos animais
e haber4 tamén as que van servir para gardar tanto os apeiros
da labranza como os aparellos de pesca.

Pedro de Llano fala da similitude destas dependencias ao
que foi a arquitectura primitiva da Illa: “... xa que ben a
casa foi evolucionando a medida que foi millorando a
calidade de vida dos seus habitantes, as construccions
adxectivas continuaron mantendo as caracteristicas
edificatorias da casa-vivenda que describira Alvaro das
Gasas:’:

OS PIORNOS NA ILLA DE ONS

A medida que comezaron a traballar as terras, os insulares
vironse na necesidade de almacenar os produtos agricolas




(millo, trigo e pataca) sobrantes despois de pagar a renda
(que se facia en especies agricolas) ao dono. A casa quedaba
pequena, ao matrimonio habia que sumar os ascendentes
(avos) e os descendentes (fillos) estes tltimos nunha media
de tres por familia. Xa se poden imaxinar o xeito de vida
dos insulares a mediados do século XIX, nunha “caseta”
de 50 metros cadrados ou nun “casal’™ de case 60, vivindo
seis membros dunha familia; onde fan a gardar as colleitas?
Isto motivou o xurdir das edificaciéns anexas, tanto para
0 gando (galifieiros, cortellos, cortes,...) como para os
produtos agricolas (piorno).

O xurdir do piorno en Ons non foi doado. Os primeiros
que se cofiecen, e que constan en documentos da época,
son dous enormes piornos de pedra’ sitos no lugar da Iglesia
(hoxe Canexol), que se atopaban na parte posterior do
caseron (dedicado posteriormente a reitoral e escola), que
0 Marqués de Valladares tifia dedicados ao almacenamento
dos produtos agricolas froitos da renda cobrada aos insulares.

PIORNOS DE MADEIRA

Os primeiros piornos da illa eran moi rudimentarios, coa
camara de tdboas de madeira atopadas nas praias ou cantis
illdns e como base pofiian chantada no chan unha pedra,
mdis ou menos cilindrica, duns 30 cm. de base, enriba da
cal poififan outra circular, que servia de tornarratos, duns
50 em. de didmetro.

A medida que as posibilidades econémicas dos insulares
aumentaron e comezaron a chegar a Ons barcos para pescar
e vender sardina na fibrica de salga. Tamén chegou madeira
cortada nos serradoiros do Morrazo para a construcién de
piornos e con ela os carpinteiros que os construfan. De ai
xurdiron piornos de madeira cunha tipoloxia moi parecia
aos do Morrazo ou Salnés segundo de onde foran os
carpinteiros construtores.

4 “Caselas e casais” eran o8 tipos de vivenda existentes na Illa de Ons durante
o século XIX e principios do XX.

5 Interesante & que, por especialistas, se faga un estudo das pedras que serven de
base a0 piorno do sur (xa o fixo piiblico en varias ocasién Tino Pardellas) xa que,
pola sia forma, indican que non foron traballadas para servir de base a un piorno,
senén para unha edificacion mais importante. Por calquera razén esa edificacién
desapareceu ¢ foron utilizadas como soporte da cdmara do piorno.

Piorno de madeira do barrio da Iglesia (Canexol)
nos anos 60 do século XX. (Foto Stafan Morling)

Os novos piornos de madeira eran de forma triangular,
con base de catro ou seis pés con tornarratos independentes.
A cédmara totalmente construida de madeira. A cuberta a
ddas augas, nun principio de madeira e palla, pasando logo
a tella do pais. As portas de acceso atopdbanse nos laterais.
Non tifian adorno, ao sumo algunha cruz de madeira.

Derradeiro piorno de madeira que se atopaba no
barrio de Pereiré e que caeu sen que ninguén o
remediara a principios dos anos 90 do século XX

PIORNOS DE PEDRA

Ainda que as familias mdis podentes que collian gran
cantidade de colleitas e tifian animais, xa comezaron a finais
do século XIX a ter piornos de pedra ao poder contratar
canteiros das terras do Salnés, a sta aparicién na Illa data
dos anos da fame, segundo contan os vecifios.

Estd moi esparexido pola Illa, pero é nos barrios de
Canexol e Pereiré onde se atopan en boa cantidade, debido
ao feito de que, naqueles anos 40 — 50 do pasado século
XX . eran as zonas habitadas polas familias mdis ricas de
Ons, no que se refire a colleitas e a posesion de cabezas de
gando, e podian manter a eses canteiros que acudian 4 Illa
4 traballar s6 a cambio da comida e dun lugar seguro onde
refuxiarse (a maioria fuxidos da represién franquista), ainda
que tamén vifian canteiros profesionais contratados.

Estes piornos estin construidos en canteria coa
caracteristica diferenciadora da base, que podemos dividila
en fres:

a) Con pés e tornarratos

b) Con base maciza de pedra.

¢) Con celeiros que serven para almacenar lena, para
gardar patacas e outros productos agricolas, trebellos de
labranza e ata animais.

Son de forma rectangular, con camara de pedra de boa
canteria. A cuberta a ddas augas e teflen adornos con cruces
e pirdmides tamén de pedra.

Son os miis favorecidos en canto a conservacion, ainda
que moitos atopanse nun estado lamentable hoxe en dia.

PIORNOS DE CEMENTO E CEMENTO E LADRILLO

Son os méis recentes, datan, a maioria, dos anos sesenta
e ocupan, maioritariamente, 0s barrios de Cano e Cucorno.
Esta terceira xeracion de piornos xurdiu co nacemento
dunha economia pesqueira forte, que trouxo o crecemento
econémico dalgunhas familias antes desfavorecidas; tamén
grazas a un maior contacto coa peninsula e co cofiecemento
de materiais de construcion accesibles e doados de traballar.

Nestes tempos os piornos de pedra sofren un retroceso,
xa que os insulares non poden costear a pedra nin aos

canteiros ao estar pagando, un nimero importante de vecifios,
os préstamos dos novos barcos a motor € ata a nova casa
en Bueu.

Nestes piornos soen respectarse as formas e dimensions
dos de pedra. Son de forma rectangular. A base soe ser
maciza de cemento o mesturado con pedra. Hai algunha
base formando celeiro, pero son a menos, que utilizan como
galifieiros. A cdmara pode ser de cemento $6 ou mesturada
con ladrillo, sendo o tellado a ddas augas con tella plana,
polo xeral. Como adorno tefien cruces de cemento.

Estes piornos, hoxe, son 0s mais castigados na sda
conservacién. Pédese dicir que ata finais dos anos 90 do
pasado século, moi poucos estaban enteiros, ainda que hoxe
en dia estdn sendo reconstruidos.

CONCLUSIONS

O piorno € unha edificacién anexa s vivendas da Illa
de Ons e forma parte da riquisima cultura popular insular,
no que ao seu aspecto etnografico respecta.

Estamos ainda a tempo de conseguir que non se perdan.
Axudas hai dabondo, s6 ten a administracién que dirixe a
Tlla (Conselleria de Medio Rural), que poner a carne no
asador e conseguir involucrar aos vecifios donos destes
monumentos etnograficos para que pidan as axudas
necesarias para a sia reconstrucion.

A sia utilizacién posterior nada ten que importar, oxald
foran dedicados ao fin para o que naceron, pero a agricultura
en Ons, coa pouca ou nula axuda da administracién que
tefien os vecifios, véxoa coma algo imposible de recuperar.

Os PIORNOS de ONS son parte do PATRIMONIO
ETNOGRAFICO de ONS, hai que Recuperalos e
Conservalos




